
     PRESIDENTI:  z.Sekretar gjeneral, president Basesku, faleminderit shumë të gjithëve. 
Për afër gjashtë dekada Aleanca e NATO-s ka qënë shpresa për një botë  që lëviz drejt 
lirisë dhe drejtësisë dhe më larg nga skemat e konfliktit dhe frikës. Gjatë kohës së sfidave 
të mëdha ne i kemi zhvilluar idealet tona. Fuqimisht kemi qëndruar në mbrojtjen e tyre 
dhe i kemi dhëne premtimin e NATO-s popujve që ishin të gatshëm të punojnë shumë 
dhe të bëjnë sakrifica që kërkohen nga anëtarët e saj.  
  
 
     Qysh prej përfundimit të Luftës së ftohtë, NATO ka ftuar 10 shtete të çliruara në 
rradhët e saj. Këto vende kanë sjellë ide të reja, entuziazëm të ri dhe energji të re. Kyçja e 
këtyre vendeve të reja në NATO e ka bërë Evropën më të forte, më të sigurtë dhe më të 
lirë. Këto vende e kanë bërë aleancën tone më të rëndësishme ndaj rreziqeve me të cilat  
konfrontohemi në shekullin e ri.  
  
 
     Në Bukuresht, ne po ftojmë më shumë kombe të na bashkangjiten. Jam i kënaqur që 
Aleanca është dakorduar për të ftuar Shqipërinë dhe Kroacinë  të bëhen anëtare të 
NATO-s. Të dy kombet kanë demonstruar aftësinë dhe dëshirën për të dhënë kontribut të 
fortë dhe të vazhdueshëm për NATO-n. Të dyja janë ballafaquar me sfidën  e  reformave 
politike, ekonomike dhe në lëminë e mbrojtjes. Të dyja kanë pozicionuar forcat e tyre në 
misionet e NATO-s. Shqipëria dhe Kroacia janë të gatshme për përgjegjësitë që i sjell 
NATO dhe ato do të bëhen anëtare të dalluara të kësaj Aleance.     
 
     Na vjen keq që nuk arritëm të kemi konsensus sot për ta ftuar Maqedoninë  t’i 
bashkangjitet Aleancës. Maqedonia ka bërë reforma të rënda në shtëpi. Po jep kontribut 
të madh për misionet e NATO-s jashtë vendit. Problemi reth emrit duhet të zgjidhet 
shpejt, që Maqedonia të ftohet në NATO sa më shpejtë të jetë e mundshme.   
 
     Në ndërkohë, NATO duhet t’i intensifikojë takimet e saj me Maqedonië që të 
sigurohen se NATO e mirëpret ditën kur Maqedonia do ta marrë vendin e saj pranë 
anëtarëve të Aleancës Atlantike.   
  
 
     Shqipëria, Kroacia dhe Maqedonia të gjithë e dinë dallimin në mes të mires dhe të 
keqes, sepse ato qartë e mbajnë mend fytyrën e të keqes. Këto kombe nuk e marrin lirinë 
e tyre si gjë të thjeshtë, sepse ende e mbajnë mend jetën pa të. Këto kombe e respektojnë 
punën e rëndë të ndërtimit të demokracisë, sepse ato e krijuan atë në vendet e tyre.   

     SHBA dhe të gjithë anëtarët e Aleancës i mbështesin fuqishëm aspiratat e popujve të 
tyre. Dhe ne do të qëndrojmë afër tyre në rrugën e tyre drejt reformave. Së bashku ne do 
të vazhdojmë të ndërtojmë një Evropë e cila do të jetë stabile, e fortë dhe e lirë. Ne do të 
sjellim më shumë stabilitet në Ballkanin që dikur ishte i trazuar. Ne do të kemi 
mundësinë t’i tregojmë dobitë që vinë kur jemi në anën e  forcave të lirisë.    
  
 
     Dera e NATO-s duhet të mbetet e hapur për kombet e tjera në Evropë të cilët e ndajnë 
dashurinë tonë për lirinë, tregojnë vulllnetin e tyre për reforma dhe kërkojnë që t’i 
forcojnë lidhjet e tyre me komunitetin transatlantik. Ne duhet t’ju japim kombeve të tjera 
të cilët kërkojnë anëtarsim një mundësi të plotë dhe të drejtë. Duke ftuat anëtarë të ri sot 
ne jemi të qartë se progresi dhe zgjerimi do të vazhdojnë.  
  
 
     Aleanca çdo here i ka mirëpritur ata të cilët janë të gatshëm të bëjnë sakrificat e 
nevojshme për të mbrojtur popujt tonë dhe të shërbejnë si forca të paqës. Dhe kjo është 
ajo që e bën Alencën tonë të pathyeshme dhe kjo është arsyeja që NATO mbetet Aleanca 
më e suksesshme në histori, në emër të lirisë të njeriut.   
  
 
     Urime dhe faleminderit. 

